
Xalqın siyasi potensialının ortaya çıxması. Milli şüurun formalaşması. 

fəlsəfəsi və dil birliyinin mahiyyəti” ideyası. Müsəlmançılıqdan millətçiliyə 
ke çid. “Azərbaycan” sözünün xalq, millət və coğrafi ərazini ifadə etməsi, 
azər bay can çılıq ideyasının təşəkkülü. “Əkinçi”, “Kəşkül”, “Ziya”, “Ziya-
yi Qafqaziyyə” qə zetlərinin bu missiyanı qismən öz üzərinə götürməsi. 

Mətbuatın xalqın problemlərinə, siyasi mübarizəsinə yer ayırması və milli 

“Dirilik”, “Bəsirət”, “Babayi Əmir”, “Doğru söz”, “Qurtuluş”, “Hümmət” 
və s. Azad sözə qarşı hücumlar.   

“Füyuzat”çılıq nədir? Dərginin nəşrinin əsas səbəbləri . Mövzu və proble-

əks olunması. Ümumtürk ədəbi dilinin formalaşması problemləri. Ədəbi 
düşüncədə romantizmin müdafiəsi. Dünya ədəbiyyatından tərcümələr. 

daşlarım!” Jur na lın milli dil siyasəti və türkün açıq ana dilində yazması. 

rik mətbuatın əsasının qoyul ma sı. M.Ə.Sabir, Ə.Nəzmi, Ə.Haqverdiyev, 
M.S.Ordubadi, Ə.Razi. Ə.Qəm kü sar və başqalarının jurnalda çıxışı. Satirik 
rəsm və karikaturaların satirik ide ya nın təsvirində rolu. “Molla Nəsrəddin”də 
gizli imzalar. Mollanəsrəddinçilərin ədə biyyatın inkişafında mövqeyi.

etdirilməsi. Satirik jurnalların redaktorları və müəllifləri. Mövzu və prob-

lematika yaxınlığı. Satirik mətbuatda ədəbiyyatın müxtəlif formalarının 

ittiham və ifşanın paralel tandemi. Tipik şəraitdə tipik xarakterlərin yaran-
ması. Milli azadlıq hərəkatının təşəkkülündə realist düşüncənin əsas fak-

GİRİŞ

XX əsr artıq başa çatmışdır; tarixi, siyasi-ictimai, ədəbi-kulturoloji 
keyfiyyətləri ilə zəngin və mürəkkəb olan bu dövr getdikcə daha ob-
yektiv şəkildə öz qiymətini almağa başlamış, vaxtilə sosrealizm ideo-
logiyası mövqeyindən verilən dəyərləndirmələr öz mahiyyətini qoru-
yub saxlaya bilmədiyindən yeni qiymətləndirməyə böyük ehtiyac ya-
ranmışdır. Zaman keçdikcə Azərbaycan ədəbiyyatı tarixinin bu dövrü 
ilə bağlı çoxlu tədqiqatlar aparılmış, bir çox ədəbi fakt və hadisələr 
üzə çıxarılmışdır. Müstəqillik illərindən sonra isə ədəbiyyatımızın bu 
dövrünün ayrı-ayrı hadisələrinə ümumi baxış dəyişmiş, onun müxtəlif 
problemlərini dəyərləndirmək üçün yeni imkanlar yaranmışdır. 

XX əsrin əvvəlləri təkcə tarixin dəyişən ictimai-siyasi formasiyası, 
iqtisadi inkişaf istiqamətləri ilə şərtlənməyib, eyni zamanda yeni ədəbi 
məfkurələr, cərəyanlar, hadisələrlə zəngin olub. Ədəbi düşüncəmizin 
heç bir mərhələsi həyat və ictimai-siyasi proseslərlə bu qədər yaxın ol-
mayıb. Bu dövr Azərbaycan ədəbiyyatı ictimai hadisələr kontekstində 
müəyyən inkişaf yolu keçib, cəmiyyətdə baş verən ictimai-siya-
si prosesləri işıqlandırmağa çalışıb. Ədəbiyyat sosial məzmununa, 
bədii funksionallığına görə koordinal dəyişmələrə məruz qalıb, onun 
həyatla, cəmiyyətlə əlaqəsi daha intensiv xarakter alıb, yeni yaradıcı-
lıq konsepsiyaları, metodoloji yanaşmalar, yeni forma və janrlar üzə 
çıxıb. Ədəbi mühitin inkişafını şərtləndirən amillərlə yanaşı, ədəbi 
proses üçün qeyri-məqbul hesab olunan basqılar, siyasi repressiyalar, 
senzura və müxtəlif “izm”lərin təşəkkülü də məhz bu dövrün payına 
düşür. 

XX əsrin əvvəllərində ictimai idealların ədəbi-bədii düşüncədə 
inikası, ictimai-siyasi publisistikanın mətbuatda əks etdirilməsi ədəbi 
düşüncədə yeni bir mərhələnin əsasını qoyur. Milli ideya axtarışları 
millətin öz müqəddəratını təyin etməsi və milli dövlətçiliyin təşəkkülü 
ilə nəticələnir. Realizm, tənqidi realizm və romantizm metodları 

ədəbi fəaliyyət sferasını daha da genişləndirir. C.Məmmədquluzadə, 
M.Ə.Sabir, Ə.Haqverdiyev, A.Səhhət, H.Cavid, A.Şaiq, M.Hadi, 
Ə.Hüseynzadə, Ə.Ağayev (Ağaoğlu), N.Nərimanov, Ə.Nəzmi, 
A.Divanbəyoğlu, S.S.Axundov, S.M.Qənizadə, İ.Musabəyov, 
M.Möcüz və başqalarının yaradıcılığı ədəbi, ictimai fikrə böyük 
təsir göstərmişdir. Bütün bunlar XIX əsrin sonlarından dünyada və 
Şərqdə baş verən ictimai fikrin inkişafı fonunda baş verirdi. C.Əfqani, 
H.Zərdabi, İ.Qaspıralı kimi fikir adamları və ideoloqların yaradıcılı-
ğında bu prosesə hazırlıq mərhələsi də öz işini görmüşdü. 

XX əsrin ədəbi inkişaf istiqamətlərini öyrənmək üçün, hər şey-
dən əvvəl, dövrün ədəbi prosesinin tendensiya və meyilləri, ədəbi 
hadisələr və onun xarakteri öyrənilməlidir. Bu mənada XX əsrin ədəbi 
prosesini yeni elmi konsepsiya və metodologiya ilə öyrənilməsi əsas 
şərtlərdən biridir. Mövcud dərsliklərdə sovet ədəbiyyatşünaslığının 
dövrün ədəbi prosesinə ideoloji yanaşmaları ədəbi hadisələri obyek-
tiv qiymətləndirməyə imkan vermədiyindən yeni araşdırmalara ehti-
yac qalmaqdadır. Artıq müstəqillikdən iyirmi il keçməsinə rəğmən, 
ən zəngin və mürəkkəb yüzilliyin ədəbiyyatının dərsliklərdə köhnə 
stereotiplərlə dəyərləndirilməsinə son qoymaq məqamı gəlib çatıb. 

Dərsliyin yazılmasını Azərbaycanın ictimai-siyasi həyatında baş 
verən əsaslı dəyişikliklər, ədəbi-bədii düşüncənin inkişaf problemləri, 
tarixi və istiqamətlərinin yenidən işlənilməsi zəruriliyi ortaya çıxar-
mışdır. Son qırx ilə yaxın bir dövrdə ədəbiyyat tariximizin bu döv-
rünün mərhələ və problemlərinin dərsliklərdə əks olunmaması bu 
nəşrin tarixi əhəmiyyətini aydın göstərir. Ədəbiyyatımızın ən zəngin 
bir dövrünə sovet ədəbiyyatşünaslığının münasibətindəki ideolo-
ji məqamlar, beynəlmiləl rakurs dövrün ədəbi fakt və hadisələrinə 
yenidən baxışı və dəyərləndirməni şərtləndirir. İctimai-siyasi fikrin 
ədəbiyyata təsir problemləri, milli ictimai şüurun formalaşmasında 
ədəbiyyatın rolu, romantizm, tənqidi və maarifçi realizmin təşəkkül 
problemləri, Cümhuriyyət dövrü Azərbaycan istiqlal düşüncəsinin əks 
olunması, repressiya hadisələri, mühacirət və legion ədəbiyyatının 
öyrənilməsi bu günün ən aktual məsələlərindən biri olaraq diqqəti 
çəkir.

Yeni minilliyin və yüzilliyin başlanğıcında minillik tarixi olan 
Azərbaycan bədii fikrinin tarixi inkişaf yolu, cərəyanları, istiqamətləri, 
ədəbi şəxsiyyətləri və hadisələri dərslikdə ən yeni mövqedən öz əksini 
tapır. Dərslikdə bu günə qədər sovet ədəbiyyatşünaslığının ideoloji 
stereotiplərlə yanaşdığı bir çox hadisə və keyfiyyətlərə, ədəbi hadisə 
və şəxsiyyətlərə də geniş yer verilmişdir. 

Dərsliyin əsas xüsusiyyətlərindən biri yeni materialların cəlb edil-
məsiylə yanaşı, bütövlükdə ədəbi prosesin araşdırılması, ədəbiyyatın 
inkişaf istiqamətlərini, romantizm, tənqidi realizm və maarifçi re-
alizm ədəbi düşüncəsini yeni mövqedən və tendensiyadan tədqiq 
edilməsidir. Akademizm bütün fəsillərdə, təhlillərdə və portret 
oçerklərdə gözlənilməyə çalışılmışdır. Müəllif həm də burada akade-
mik araşdırma nümunəsi ─ monoqrafiya ilə dərsliyi bir arada ifadə 
edə bilmiş və tədqiqat-dərslik modelini yaratmağa çalışmışdır. 

Dərslik müəllifi olduğumuz “XX əsr Azərbaycan ədəbiyyatı” 
proqramı (Azərbaycan Respublikası Təhsil nazirinin 6 iyun 2010-cu 
il tarixli 795 saylı əmri ilə təsdiq edilmiş) üzrə yazılmış, ən son elmi 
araşdırma və tədqiqatların mütərəqqi cəhətlərini özündə ehtiva etmiş-
dir. 

Müəllif bu monumental dərslik-tədqiqat işinin ─ yeni ədəbiyyat 
tarixinin yazılmasında ona köməklik göstərən nüfuzlu tədqiqatçılara, 
rəyçi və redaktorlara, eləcə də işin yerinə yetirildiyi Bakı Slavyan 
Universitetinin Azərbaycan ədəbiyyatı kafedrasının əməkdaşlarına 
təşəkkürünü bildirir.

BİRİNCİ FƏSİL

AZƏRBAYCAN ƏDƏBİYYATININ MİLLİ
HƏRƏKAT DÖVRÜ

1.1. Milli hərəkatın mənbə və qaynaqları 

XX əsrin ilk iki onilliyini milli hərəkatın, iqtisadi, siyasi inkişa-
fın, ictimai-siyasi, ədəbi, kulturoloji, maaarifçi düşüncənin intibah 
səviyyəsində təşəkkülünü şərtləndirən Azərbaycan tarixinin ən zəngin 
dövrü hesab etmək olar. Milli tariximizin elə bir mərhələsi olmamış-
dır ki, bu dövr qədər zəngin, çoxcəhətli və çoxsahəli şəkildə inkişaf 
etsin, tarixi nəticələr (milli şüurun formalaşması və milli dövlətçiliyin 
yaranması) əldə etsin, iqtisadiyyatının ən yüksək zirvəsinə çatsın, 
Azərbaycanı bütün sahələr üzrə dünyaya bağlamış olsun. Cəmi bir 
neçə onillik əvvəl milli kimliyini bəlirləməyən bir toplum siyasi 
təfəkkür baxımından təşəkkülünün ən yüksək zirvəsinə çatmışdır ki, 
bu milli hərəkatın yekunu olaraq tarixdə ilk dəfə  parlamentli dövlət 
─ Azərbaycan Cümhuriyyəti qurulur. Azərbaycan xalqı tarixin heç 
bir zaman kəsiyində bu mərhələdə olduğu qədər fikir və milli hərəkat 
adamlarına, ziyalılara, şair və yazıçılara, publisistlərə malik olmamış-
dı. Həsən bəy Zərdabi, Məhəmməd ağa Şahtaxtlı, Əli bəy Hüseynzadə, 
Əhməd bəy Ağaoğlu, Əlimərdan bəy Topçubaşov, Nəriman Nərimanov, 
Məmməd Əmin Rəsulzadə, Fətəli xan Xoyski, Nəsib bəy Yusifbəyli, 
Firudin bəy Köçərli, Cəlil Məmmədquluzadə, Mirzə Ələkbər Sabir, 
Məhəmməd Hadi, Hüseyn Cavid, Abdulla Şaiq, Abbas Səhhət, Ömər 
Faiq Nemanzadə, Abdulla Sur, Haşım bəy Vəzirov, Abdulla bəy Di-
van bəyoğlu, Soltan Məcid Qənizadə, Əliabbas Müznib, Cəfər Cab-
barlı, Əhməd Cavad və başqa onlarla fikir və siyasi düşüncə adamla-
rının fəaliy yəti millətin elmi, bədii, siyasi potensialını ortaya qoydu. 
Hacı Zey nalab din Tağıyev, Musa Nağıyev kimi milli burjuaziyanın 
boy atmağa baş layan intibaha biganə qalmayaraq milli hərəkatın 
donoruna çevrilməsi pro sesin effektivliyini və məhsuldarlığını ar-
tırır. Otuzillik bir dövr yalnız ədə bi düşüncənin deyil, ictimai-siyasi 


